
Bintang jang moelain bersinar




soet, moekanja dan badannja jang koeroes, ini semoea ada mirip sekali dengen Mohamed, iparnja Ali pacha, jang baroe liwat bebrapa hari meninggal doenia, hingga istrinja ini pacha mendjadi sanget sedi. Ali pacha jang djoega toeroet doeka hati dari hal iparnja meninggal doenia, telah meliat Julius Werner ada sama oemoer dengen Mohamed, roepanja, swaranja semoea tiada sedikit berbeda. Njata djoega Allah soeda kirim Julius di dalem doenia sebagi pegantinja Mohamed, boeat hiboerken hatinja hanoem *) Emineh, istrinja Ali pacha.

 „Bikin taba hati kau, anakkoe!" kata Ali pacha pada Julius jang djadi tertjengang mendengerini minister bitjara dalem bahasa Duits begitoe tegas. „Sedari ini hari akoe nanti toeloeng dan lindoengken pada kau."

 ,,Tapi itoe anak ada kita orang jang poenja," treak Franz Kreiier dengen sarget mara. ,,Tiada saorang Toerki, kendati siapa djoega. ada hak atas ini anak. Saja nanti adoeken ini hal pada consul Duits."

 „Kau ada saorang doerhaka," menjaoet itoe minister dengen moerka. „Di kapal kau tiada ada atoeran aken piara boedak dan semoea orang kapal jang tiada soeka diseksa !ebi lama boleh dateng di ini negri, sebab semoea ada orang merdika. Kau haroes maloe soeda seksa satoe anak, hingga pantes djoega Kau dapet hoekoeman.

[1]


	↑ *) Hanoem ada gelarannja prempoean Toerki bangsawan.

